
shrIviShNorakArAdyaShTottarashatanAmArthavivaraNam

శ్రీవిష్ణోరకారాద్యష్టోత్తరశతనామార్థవివరణమ్    

(శ్రీవిష్ణుసహస్రనామావల్యన్తర్గతం    )
అతీతోఽ యం క్షరం యస్మాత్ అక్షరః ప్రోచ్యతే  తతః । ౧౭
అయం న జాయతే యస్మాత్ అజ ఇత్యుచ్యతే తతః ॥౯౫
అయం న చ్యవతే యస్మాత్స్వస్థితేరచ్యుతస్తతః  । ౧౦౦
అమోఘోయస్య సఙ్కల్పో మోఘో చ స్యాత్కదాచన ॥ ౧౧౦
అనిరుద్ధో న కేనాపి నిరుద్ధః  సంయుగాదిషు । ౧౮౫
అయం హ్యనిమిషో నిత్యం జాగరూకోఽవనాదిషు ॥౨౧౫
అగ్రే సర్వస్య నేతృత్వాద్ అగ్రణీః  ఉచ్యతే ప్రభుః  ।౨౧౮
అవ్యయోఽయం సర్వగతిఃన వ్యేతి చ కుతశ్చన ॥ ౧౩
అనాదిత్వాదనన్తత్వాత్ అనాదినిధనో హ్యసౌ । ౪౩
అమేయాత్మా యతో హ్యాత్మా మానైర్మాతుం  చ శక్యతే ॥ ౧౦౧
అసమ్మితో యతో నాస్య దేశకాలవ్యవస్థితిః  । ౧౦౮
అనిలో యస్య నాధారః సర్వభూతధరో హ్యసౌ ॥౨౩౪
అగమ్యత్వాత్ప్రమాణానాం అప్రమేయ  ఇతి స్మృతః । ౪౭
అపక్షయవిహీనత్వాత్పునరేవాయమవ్యయః ॥ ౩౧
అగ్రాహ్యాత్వాన్మనోవాచాంఅగ్రాహ్య   ఇతి కీర్త్యతే । ౫౬
అమృతః కీర్తితో  యస్మాన్నిత్యో మరణవర్జితః  ॥ ౧౧౯
అవ్యఙ్గో హరిరేవస్యాద్యతః సర్వాఙ్గసున్దరః   । ౧౨౯
అచ్యుతోఽయం యతో భక్తాన్న కదాపి విముఞ్చతి ॥ ౧౦౦
అతులో యస్య నాస్త్యేవ సదృశో భువనత్రయే  । ౩౫౫
అతీన్ద్రోఽయం  యతో వీర్యాదిన్ద్రమత్యేతి  భూరిశః ॥ ౧౫౭
అతీన్ద్రియో  యతోఽగమ్య ఇన్ద్రియైశ్చక్షురాదిభిః   । ౧౬౯
అగ్రాహ్యశ్చక్షుషా  బుద్ధ్యా  తతోఽదృశ్యః స ఉచ్యతే ॥ ౫౬
అశక్యత్వాత్సునిర్దేష్టుమనిర్దేశ్యవపుః    స్మృతః । ౧౭౭
అన్తకత్వాత్స సర్వేషాం ప్రాణినామన్తకః  స్మృతః ॥ ౫౨౦
అనుత్తమో యతస్తస్మాదుత్తమో నైవ  విద్యతే ।౮౧

1



శ్రీవిష్ణోరకారాద్యష్టోత్తరశతనామార్థవివరణమ్    

అనఘోఽయం సదా శుద్ధః  పాపసంసర్గవర్జితః   ॥ ౧౪౬
అమోఘాయస్య పాదాబ్జసేవా  మోఘా కదాపి న । ౧౫౪
అయం స్యాదప్రమేయాత్మా  యః ప్రత్యక్షాద్యగోచరః  ॥౨౪౮
అశేషస్యాపి లోకస్య హ్యత్తృత్వాదమితాశనః । ౩౭౨
అహః సంవర్తకో యస్మాద్దివసానాం  ప్రవర్తకః   ॥౨౩౨
అనన్తజిద్యతో జేతా సర్వేషామపియుధ్యతామ్ । ౩౦౭
అనుత్పన్నః కదాపీతి సోఽభూరిత్యభిధీయతే ॥ ౪౩౭
అజితోయో న కేనాపి కదాచిదపి నిర్జితః  ॥ ౫౪౯
అచ్యుతః సతతం సిద్ధః  చ్యుతిహేతోరభావతః ॥ ౫౫౨
అనన్తగుణసమ్పత్తేః అసఙ్ఖ్యేయః  స ఉచ్యతే ।౨౪౭
ఏష ఏవామృతవపుః యద్వపుర్మృతివర్జితమ్  ॥౮౧౪
అర్థోఽసావర్థ్యమానత్వాత్పురుషార్థస్వరూపతః    । ౪౩౦
అనర్థోఽయం  యతో లోకే తేన ప్రార్థ్యం   చ కిఞ్చన ॥ ౪౮౧
అమేయో విక్రమో  యస్య ప్రోచ్యతేఽమితవిక్రమః   । ౫౧౬
అవిజ్ఞాతా  యతో భిన్నో విజ్ఞాతుః  జీవశబ్దితాత్  ॥ ౪౮౨
అక్షిణీ యస్య పద్మాభే సోఽరవిన్దాక్ష  ఈర్యతే । ౩౪౭
అనుకూలః స సర్వేషాం స్థితిరక్షణతత్పరః  ॥ ౩౪౨
అహస్కరస్వరూపత్వాదేషోఽప్యహరితీర్యతే ।౯౦
అపాం నిధిర్యతస్తస్య స్యాద్విభూతిర్హి సాగరః ॥ ౩౨౩
అమృతాంశూద్భవస్తస్మాత్ చన్ద్రస్యాపి  సముత్థితేః  ।౨౮౩
అమృత్యుః స యతో మృత్యోరపి మృత్యుర్భవత్యసౌ ॥ ౧౯౮
అమరాణామశేషాణాం ప్రభుత్వాదమరప్రభుః   । ౪౯
అక్షరో చ క్షరత్యేష సచ్చిదానన్దలక్షణాత్  ॥ ౧౭
అగాధత్వాద్గభీరత్వాదమ్భోనిధిరితి  స్మృతః । ౫౧౭
అశేషవస్తురూపత్వాదనన్తాత్మేతి విశ్రుతః  ॥ ౫౩౮
అజ ఇత్యుచ్యతే విష్ణుర్విరాడ్రూపేణ   సంస్థితేః  ।౨౦౪
అనలః కీర్త్యతే  విష్ణుః  పరఞ్జ్యోతిఃస్వరూపతః  ॥౨౯౩
అసదిత్యుచ్యతే తస్య నాగరూపాద్యభావతః । ౪౭౯
అధః కృత్వాఽక్షజా వృత్తీః జ్ఞేయస్తస్మాదధోక్షజః  ॥ ౪౧౫
అశోకో నిత్యమేవాసౌ నిత్యానన్దస్వరూపతః  । ౩౩౬
నిజానన్దసుధాపాననిరతోఽమృతపః  స్మృతః ।

అనీశః ఖలు సర్వేషాం ఈశానోఽయమితి స్మృతేః ।౬౨౬
అశేషబన్ధనిర్ముక్తో  యోఽనిరుద్ధః  స ఏవ హి ।౬౩౮
అనవచ్ఛిన్నశౌర్యత్వాత్ప్రోచ్యతేఽమితవిక్రమః  ॥౬౪౧
అనిర్విణ్ణః  సదైవాసౌ  నిత్యతృప్తస్వభావతః । ౪౨౫
అనయోఽయం యతో నేతా నాస్తి లోకత్రయేఽపి  చ ॥ ౪౦౦
అనన్తో యోఽపరిచ్ఛిన్నో దేశకాలాన్యవస్తుభిః । ౫౨౮
అయమేవావిధేయాత్మా స్వతన్త్రః  సర్వథా సదా ।౬౨౧
అపరాజిత ఇత్యుక్తో యస్య నాస్తి పరాజితిః ॥ ౭౧౬
అధిష్ఠానం  ప్రపఞ్చస్య  మాయాకల్పితవస్తునః । ౩౨౪
అనన్తం యస్య చైశ్వర్యం  అనన్తశ్రీః  స ఏవ హి ॥౯౩౩
అప్రమత్తో  భవేద్యస్మాత్ప్రమాదరహితః సదా । ౩౨౫
అశేషస్య లయే ముక్తౌ ప్రాప్యత్వాదప్యయః  సదా ॥౯౦౦
అశేషాణాం చ భూతానాం పురా సిద్ధోఽగ్రజః   స్మృతః ।౮౯౧
అయోనిజో యతో నాస్య కర్మాధీనా జనిర్భవేత్ ॥ ౫౭౩
అనివర్తీ నివర్తన్తే  యం ప్రాప్య  న కదాచన । ౫౯౬
అర్కో భాస్కరమధ్యస్థజ్యోతీరూపేణ  సంస్థితేః  ॥ ౭౯౫
అనిర్దేశ్యవపుర్యస్మాన్నిర్దేశార్హం    న తద్వపుః ।౬౫౬
అశేషైః  పూజ్యమానైశ్చ  పూజ్యమానోఽర్చితః ఖలు ॥౬౩౪
అర్చిస్మాన్దీప్తిమానేష   స్వయఞ్జ్యోతిః  స్వభావతః ।౬౩౩
రథీ చాస్య సమో నైవ  తేనాప్రతిరథః  స్మృతః ॥౬౩౯
అన్తో నాస్త్యస్య రూపస్యానన్తరూపో భవత్యతః ।౯౩౨
అనిశం జయశీలోఽసౌ తస్మాత్ప్రోక్తోఽపరాజితః ॥౮౬౨
అనామయోయతో వ్యాధిరాధిర్వాఽస్య చ జాయతే ।౬౮౯
అనలోఽగ్నిసమానోఽయం తేజఃపుఞ్జస్వభావతః  ॥ ౭౧౧
అస్య క్షోభణకృన్నైవ  విద్యతేఽక్షోభ్య ఏవ సః ।౯౯౯
అనేకమూర్తరిత్యుక్తః సర్వాస్తస్యైవ  మూర్తయః ॥ ౭౨౧
అమూర్తిమాన్నిగూఢత్వాన్మూర్తిమత్స్వఖిలేష్వపి । ౭౨౦
అమృతాశః స్వయం చాశ్నత్ప్రాశయత్యమృతం సురాన్ ॥౮౧౩
అచలో వ్యాప్తరూపత్వాత్క్వచిత్ చలనవర్జితః  । ౭౪౫
అహఙ్కారాదిమానిత్వరిక్తోఽమానీతి కీర్త్యతే ॥ ౭౪౭
అధృతోఽన్యేన కేనాపి స్వయం ధత్తేఽఖిలం జగత్ ॥౮౪౨
అణీయాన్న యతః కశ్చిత్తస్మాదణురితి స్మృతః ॥౮౩౫

అనిలో వాయురూపేణ చేష్టయత్యఖిలం  జగత్ ।౮౧౨
అచిన్త్యరచనారూపజగత్స్రష్టాఽద్భుతః  కిల ॥౮౯౫
అమూర్తిః స యతస్తస్య మూర్తిః కాఽపి న విద్యతే ।౮౩౦
అర్హః  పూజ్యతమైః  సర్వైః  పూజ్యమానో నిరన్తరమ్ ॥౮౭౦
అభిప్రాయః  స సర్వేషాం ప్రాణినాం  మనసి స్థితః  ।౮౭౧
అచిన్త్యోఽయం యతశ్చిన్తావిషయో న కదాచన ॥౮౩౨
అనిర్విణ్ణః  సదాఽఽనన్దీ నిర్వేదస్యాప్రసక్తితః   ।౮౯౨
అజన్యత్వాత్సదాసిద్ధో హ్యనాదిః స సనాతనః ॥౯౪౧
అయం భోజ్యస్వరూపేణ స్థితత్వాదన్నముచ్యతే  ।౯౮౩
అయం భోక్తృస్వరూపేణ తిష్ఠన్నన్నాద  ఉచ్యతే ॥౯౮౪
అనుత్పన్నస్వభావత్వాదజ ఇత్యుచ్యతే బుధైః  । ౫౨౧
అవ్యక్తో నామరూపాదివ్యఞ్జకానామభావతః  ॥ ౭౨౨
అక్రూరః  కూరచేష్టానాం  హింసాదీనాం వివర్జనాత్  ।౯౧౫
అమేయాత్మా న మానార్హః  ఆత్మా యస్య చ కేనచిత్ ॥ ౧౭౯
అఘస్పర్శవిహీనత్వాదనఘః సర్వదాఽపి సః ।౮౩౧
అశ్వత్థః  ప్రోచ్యతే  దేవోఽస్థిరలోకస్వరూతః  ॥౮౨౪
అక్షోభ్యః క్షోభ్యమాణోఽపి న క్షుబ్ధో భవతి క్వచిత్ ।౯౯౯
అరౌద్రో రౌద్రవృత్తీనాం   క్రోధాదీనామభావతః  ॥౯౦౬
అన్యధాతృవిహీనత్వాదధాతేతి స కీర్త్యతే ।౯౫౧
అన్తవత్సు స్థితోఽప్యేష  హ్యనన్తో నాశవర్జితః  ॥ ౫౩౬
ఇతి శ్రీజ్ఞానానన్దభారతీస్వామివిరచితం  
విష్ణోరకారాద్యష్టోత్తరశతనామార్థవివరణం     సమ్పూర్ణమ్  ।

